
tulajAShTakam

துலஜாஷ்டகம்

து³க்³தே⁴ந்து³குந்தோ³ஜ்ஜ்வலஸுந்த³ராங்கீ³ம்
முக்தாப²லாஹாரவிபூ⁴ஷிதாங்கீ³ம் ।

ஶுப்⁴ராம்ப³ராம் ஸ்தநப⁴ராலஸாங்கீ³ம்
வந்தே³ऽஹமாத்³யாம் துலஜாப⁴வாநீம் ॥ 1॥

பா³லார்கபா⁴ஸாமதிசாருஹாஸாம்
மாணிக்யமுக்தாப²லஹாரகண்டீ²ம் ।

ரக்தாம்ப³ராம் ரக்தவிஶாலநேத்ரீம்
வந்தே³ऽஹமாத்³யாம் துலஜாப⁴வாநீம் ॥ 2॥

ஶ்யாமாங்க³வர்ணாம் ம்ரு’க³ஶாவநேத்ராம்
கௌஶேயவஸ்த்ராம் குஸுமேஷு பூஜ்யாம் ॥

கஸ்தூரிகாசந்த³நசர்சிதாங்கீ³ம்
வந்தே³ऽஹமாத்³யாம் துலஜாப⁴வாநீம் ॥ 3॥

பீதாம்ப³ராம் சம்பககாந்திகௌ³ரீம்
அலங்க்ரு’தாமுத்தமமண்ட³நைஶ்ச ।

நாஶாய பூ⁴தாம் பு⁴வி தா³நவாநாம்
வந்தே³ऽஹமாத்³யாம் துலஜாப⁴வாநீம் ॥ 4॥

சந்த்³ரார்கதாடங்கத⁴ராம் த்ரிநேத்ராம்
ஶூலம் த³தா⁴நாமதிகாலரூபாம் ।

விபக்ஷநாஶாய த்⁴ரு’தாயுதா⁴ம் தாம்
வந்தே³ऽஹமாத்³யாம் துலஜாப⁴வாநீம் ॥ 5॥

ப்³ரஹ்மேந்த்³ர நாராயணருத்³ரபூஜ்யாம்
தே³வாங்க³நாபி: ⁴ பரிகீ³யமாநாம் ।

ஸ்துதாம் வசோபி⁴ர்முநிநாரதா³த்³யை:
வந்தே³ऽஹமாத்³யாம் துலஜாப⁴வாநீம் ॥ 6॥

துலஜாஷ்டகம்

அஷ்டாங்க³யோகே³ஸநகாதி³பி⁴ஶ்ச
த்⁴யாதாம் முநீந்த்³ரைஶ்ச ஸமாதி⁴க³ம்யாம் ।

ப⁴க்தஸ்ய நித்யம் பு⁴வி காமதே⁴நும்
வந்தே³ऽஹமாத்³யாம் துலஜாப⁴வாநீம் ॥ 7॥

ஸிம்ஹாஸநஸ்தா²ம் பரிவீஜ்யமாநாம்
தே³வை:ஸமஸ்தைஶ்ச ஸுசாமரைஶ்ச ।

ச²த்ரம் த³தா⁴நாமதிஶுப்⁴ரவர்ணாம்
வந்தே³ऽஹமாத்³யாம் துலஜாப⁴வாநீம் ॥ 8॥

பூர்ண: கடாக்ஷோऽகி²லலோகமாது-

ர்கி³ரீந்த்³ரகந்யாம் ப⁴ஜதாம் ஸுத⁴ந்யாம் ।
தா³ரித்³ர்யகம் நைவ கதா³ ஜநாநாம்

சிந்தா குத:ஸ்யாத்³ப⁴வஸாக³ரஸ்ய ॥ 9॥
துலஜாஷ்டகமித³ம் ஸ்தோத்ரம் த்ரிகாலம் ய: படே²ந்நர: ।
ஆயு: கீர்திர்யஶோ லக்ஷ்மீ த⁴நபுத்ராநவாப்நுயாத் ॥ 10॥
॥ இதி ஶ்ரீமச்ச²ங்கராசார்ய விரசிதம் துலஜாஷ்டகம் ஸம்பூர்ணம் ॥
துரஜாஷ்டகம், துளஜாஷ்டகம்

